
                                                                                  

 

                          

          

          

           

             

          

      

     

  

 

  

   

  

    

  

         

         

          

        

           

         

         

          

            

Missouri first steps early intervention
�

Dafanii Gidduu Seenuun Sadarkaalee Jalqaba Miisooriitti 

Sadarkaalee Jalqabaa Miisoorii 

Ibsa Mirga Maatii Baratootaa 

Dippaartimantiin barnoota sadarkaa 1ffaa fi 2ffaa (DESE) Miisoorii Sadarkaaleen sagantaa jalqabaa 

dambii Barnootaa namoota qaama miidhamtootaa (IDEA) kutaa C, seera ijoollonni ga’umsa 

qaban dafanii tajaajilawwan argachuu qaban keessatti akka hirmaatan hordofu sanyii, Aadaa, 

Amantaa ykn dandeettii kaffaltii kaffaluu irraa bilisa ta’e kan hordofu ta’uu isaa ni dhugoomsa. 

Dippaartimantiin barnoota sadarkaa 1ffaa fi 2ffaa (DESE) Miisoorii sadarkaalee sagantaa isaa 

jalqabaatti waajjiraalee naannoo irraa bakka buutota Qabxii Sirna Seensaa (SPOE) kudhan waliin 

waliigaltee ni taasisa. 

Sadarkaalee Jalqabaa Keessatti Mirgoota Maatiin Qabaatan:- 

Akeekkachiisa Dursaa barreeffamaan Kennamu -----Fuula 1 

Waliigaltee Taasisuu -------------------------------------Fuula 1 

Karoora Tajaajila Dhuunfaa Maatii----------------------Fuula 2 

Icciitiin Eegamuu ------------------------------------------Fuula 2 

Odeeffannoo Kennan Balleessuu--------------------------Fuula 2 

Galmeewwan irra Deebi’anii Ilaaluu -----------Fuula 3 

Walitti Araarsuu ------------------------------------------------Fuula 4 

Komii Ijoollee Dhaga’uu----------------------------------------Fuula 5 

Adeemsa Hojichaa Dhaga’uu ----------------------------------Fuula 6 

Tajaajilawwan Barnoota Bakka Buufamanii Argachuu ----Fuula 7 

Akeekkachiisa Dursaa barreeffamaan Kennamu 

Osoo SPOEn eenyummaa (ga’umsa) addaan baasuu, madaallii, bakka ykn kenniinsa 

tajaajilawwan ijoolleef ykn maatiiwwan ijoolleef kennaman irratti yaada kennuu ykn 

waakkachuu (diduu) osoo hin eegaliniin ykn hin jijjiiriniin dura maatiwwan barattootaa 

Akeekkachiisa Dursaa Barreeffamaan argachuu qabu. Akeekkachiisichi gocha jedhame ykn 

didamee fi sababa gochichi didameef dirqama ibsuu qaba. Akeekkachiisa kana waliin 

waraabbiin Ibsa Mirga Maatii kennamuufii qaba. 

Akeekkachiisichi karaa uummata hundaaf hubatamuu danda’uu fi afaan dhalootaa maatii 

barattootaatiin barreeffamuu qaba. Afaan dhalootaa jechuun afaan maatiin afaan barattootaa ittiin 

waliigaluuf fayyadaman jechuu dha. Yoo maatiin barataa ittiin waliigaluuf afaan kanneen biroo 

kan akka mallattoon haasa’uu fi qubaan qaqqabatanii ittiin waliigalan kan fayyadamu yoo ta’e 

akeekkachiisa karaa ittiin waliigalan kana argachuu qaba. 



  

         

             

          

           

           

 

  
           

  
         

         

           

           

            

          

            

       

          

           

          

       

   

         

           

           

            

Waliigaltee Taasisuu
�

Waliigaltee Taasisuu jechuun gocha waliigaltee taasisuuf gaafataman maatiiwwan barattootaa 

odeeffannoo guutuu gochicha waliin wal qabatu afaan dhalootaa kan ittiin waliigaluuf itti 

fayyadamaniin ykn wantoota ittiin waliigaluuf fayyadaman kanneen birootiin, kan hubatan fi 

gocha waliigaltee taasisuun itti gaafatame sana raawwachuuf barreeffamaan kan itti waliigalan fi 

waliigaltee kennuun isaanii fedhii isaaniitiin kan ta’ee fi yeroo barbaadantii waliigaltee isaanii 

kana duubatti deeffachuu kan ittiin dandan hubachuu jechuu dha. 

Waliigaltee Maatiin Barattootaa Barreeffamaan Kennan Osoo Hin Argataminiin Dura: 

 Qorannoonii Fi Madaalliiwwan daa’imaa geggeeffamuu 
 Tajaajilawwan daa’imaaf ykn maatiiwan daa’imaaf hin kennaminii 
 Inshuraansiin ummataa (MO Helth net/ Medicati/ ykn inshuraansiin dhuunfaa hin 

fayyadamaminii fi 
 Odeeffannoo namoota Sadarkaalee jalqabaan ala ta’an irraa waliin qooddatan ykn 

dhuunfaadhaan adda ba’ee beekamuu argataniin dura 

Yommuu maatiin daa’imaa qorannoo ykn madaallii jalqabaa daa’imaaf waliigaltee isaan 

kennanitti, yoo galmeewwan yaalii fayyaa ykn kanneen biroon ga’umsa mirkaneessan irraan kan 

hafe qorannoon kun yoo xiqqate ogeessota warra seenaa daa’imaa fuudhan, odeeffannoo madda 

kan biraa irraa walitti qaban, galmeewwan fayyummaa, barnootaa fi kanneen biroo ilaalan, 

meeshaa qorannoo bulchan fi tokkoo tokkoo naannawaa guddinaa keessatti: quunnamtii amala 

baratamuu, dandeettii waa hubachuu, qaama (arguu fi dhaga’uu kan of-keessatti hammatuu) fi 

hawwaasummaa/miirummaa qorataniin lamaan guutama. Dabalataan daa’ima argachuuf 

ga’umsa qabu Karoora Tajaajila Dhuunfaa Maatii (IFSP) akka argatuuf qopheessuuf waliigalteen 

Kun madaallii jalqabaa daa’imichaa of-keessatti Kan hammatuu fi ciminaa fi fedhii addaa 

naannawaa tokkoo tokkoo guddina jiran (amala baratamu, haasawaan waliigaluu, dandeettii waa 

hubachuu, Kan qaamaa, hawwaasummaa/miirummaa), xiinxala daa’imichaa fi galmee 

daa’imichaa irra deebi’anii ilaaluu addaan baasuu of-keessatti ni hammata. 

Yommuu maatiiwwan daa’imaa madaallii daa’imaaf taasifamaa jiru irratti waliigaltee isaanii 

kennanitti, yoo galmeewwan yaalii fayyaa ykn kanneen biroon ga’umsa mirkaneessan irraan kan 

hafe qorannoon kun yoo xiqqate ogeessota warra seenaa daa’imaa fuudhan, odeeffannoo madda 

kan biraa irraa walitti qaban, galmeewwan fayyummaa, barnootaa fi kanneen biroo ilaalan, 



          

            

       

          

           

          

       

   

            

           

 

          

          

           

 

             

            

 

            

              

          

       

         

 

meeshaa qorannoo bulchan fi tokkoo tokkoo naannawaa guddinaa keessatti: quunnamtii amala 

baratamuu, dandeettii waa hubachuu, qaama (arguu fi dhaga’uu kan of-keessatti hammatuu) fi 

hawwaasummaa/miirummaa qorataniin lamaan guutama. Dabalataan daa’ima argachuuf 

ga’umsa qabu Karoora Tajaajila Dhuunfaa Maatii (IFSP) akka argatuuf qopheessuuf waliigalteen 

Kun madaallii jalqabaa daa’imichaa of-keessatti Kan hammatuu fi ciminaa fi fedhii addaa 

naannawaa tokkoo tokkoo guddina jiran (amala baratamu, haasawaan waliigaluu, dandeettii waa 

hubachuu, Kan qaamaa, hawwaasummaa/miirummaa), xiinxala daa’imichaa fi galmee 

daa’imichaa irra deebi’anii ilaaluu addaan baasuu of-keessatti ni hammata. 

Maatiwwan  ijoollota qaama dadhaboo  tajaajila kamiin illee  ofii isaaniif ykn daa’imman isaaniif 

yeroo kamitti illee fudhachuu ykn fudhachuu dhabuu ni danda’u. Tajaajilawwan kanneen biroo 

irratti dhiibbaa osoo hin uumin maatiin erga tajaajilawwan argachuu egalaniin booda tajaajilichi 

addaan cituu ni danda’a. 

Yoo maatiwwan waliigaltee isaanii hin kennine ta’an, yoo waliigalteen kenname malee 

qormaataa fi madaallii ykn tajaajilawwan jiran, qormaataa fi madaallii ijoolleen isaanii 

fudhachuu hin dandeenye maatiiwwan ijoollee akka hubachuu danda’aniif ibsa isaan gargaaru 

SPOE’n maatii ijoolleef kennuufii qaba. 

Yoo maatiwwan waliigaltee isaanii hin kennine ta’an, SPOE’n murtii maatiwwanii hin dirqiqiisu. 

Haa ta’u malee, yoo maatiwwan waliigaltee isaanii hin kennine ta’anii fi innis seera misoorii 

jalatti kan dhiifamu yoo ta’e, akkaataa seera kutaa biyyattitiin barbaachisutti gabaasni abbootii 

taayitaa rogummaa qabaniif taasifamuu qaba. 

Karoora Tajaajila Dhuunfaa Maatii (IFSP) 

Guyyoota 45 yeroo ergamanii keessatti, walga’iin tokkoo tokkoo ijoollee ga’umsa qabanii fi 

maatiiwwanii  IFSP misoomsuuf dirqama taasifamuu qaba. 

IFSP’n waggaa tokkoof kan barreeffamuu fi yoo xiqqate ji’oota ja’a-ja’aan ilaalama. wantoota 

IFSP’n of-keessatti hammatu: sadarkaa guddina daa’immanii yeroo ammaa, bu’aa daa’immanii 

fi maatii, hammam akka adeemsi guddinaa akka taasifame ni safarama, tajaajilawwan kennaman, 

tajaajilawwaniif kaffalttii qophaa’uu fi marii waa’ee ce’umsaa wayita sadarkaa jalqabaa 

daa’imaa fi umurii waggaa 3tti yommuu sadarkaalee duraa keessaa ba’anii dha. 



 

          

          

          

            

           

             

         

            

            

          

  

  

         

         

         

          

             

          

          

            

            

             

           

             

Icciitiin Eeguu 

Sagantaan sadarkaa duraa odeeffannoo daa’immanii (ijoollotaa) funaanamuu fi galmee 

waraqaa fi elektiroonikii tokkoo tokkoo ijoolloota gara sagantichaatti ergamanii eeguu dha. 

odeeffannoon ibsa maatiwwan, kennitoota odeeffannoo fi ibsa kanneen biroo maatiwwan waa’ee 

ijoollee  isaanii beekuun kennani dha.  

Odeeffanichi erguu, fudhachuu, ga’umsa murteessuu fi adeemsa hojii IFSP’f kan fayyadu dha. 

SPOE’n sadarkaalee daataan dhuunfaadhaan beekamu danda’u, odeeffannoo fi galmeewwan 

funaanamanii, haaromsa, faayidaa, kuusaa, ifa ba’uu fi manca’insaa keessatti iciitii isaa eeguuf 

ni dirqama. 

Waliigalteen barreeffamaa kan inni argatamuu qabu odeeffannoon dhuunfaan adda ba’ee 

beekamuu danda’u osoo nama sadarkaalee jalqabaa sirnichaan ala ta’aniif hin qodaminiin dura 

ta’uu qaba. Sadarkaaleen jalqabaa sirnichaa kan inni of keessatti hammatu: hojjetoota SPOE, 

qindeessaa tajaajila daa’imaa, kennitoota daa’immanii, waajjira giddu-gala faayinaansii 

(maallaqaa) fi DESE dha. 

Odeeffannoo Kennan Balleessuu 

SPOE’n odeeffannoo daa’immanii (ijoollotaa) funaannamu, galmeen waraqaa fi elektiroonikii 

tokkoo tokkoo ijoolloota gara sagantichaatti sadarkaalee jalqabaaf ergamanii ni eega. 

Odeeffannoon daa’immanii (ijoollotaa) galmee waraqaa fi elektiroonikiitiin SPOEtti guyyaa 

daa’imni tajaajilawwan duraan keessatti himaatan guyyaa fudhachuu dhiisan irraa eegalee yoo 

xiqqate waggaa 3f kan eegamu ta’ee sana booda odeeffannoon daa’immanii (ijoollotaa) galmee 

waraqaa fi elektiroonikii kan balleeffamu (manca’u) ta’a. galmeen daa’immanii waraqaa fi 

elektiroonikiin barreeffamee guyyaa tajaajila kennuu dhaabeen booda maatiiwwan 

daa’immaanii odeeffannoon kun yeroo kamitti illee akka badu (manca’u) gaafachuu ni danda’u. 

Haa ta’u malee, galmeen elektiroonikii maqaa daa’imaa, guyyaa dhalootaa, teessoo maatii fi 

lakk. bilbilaa, maqaa qindeessitootaa fi kennitoota tajaajilaa, IFSP daa’imaa, barreeffama 

yaadannoo hamma adeemsa kennaa tajaajilaatiin adeemsifamee fi daataa ba’umsaa kan of-

keessatti kan qabatu ta’ee daangaa yeroo malee sadarkaalee jalqabaa sagantichaatiin ni 

kaa’ama.  



       

            

         

        

              

          

             

 
  

             

           

            

            

            

 

          

   

             

            

              

              

Galmeewwan irra Deebi’anii Ilaaluu 

Maatiwwan daa’immanii (Ijoollotaa) warren sadarkaalee jalqabaa saganticha keesaa 

galmeewwan qaban waa’ee galmee ijoollee isaanii fi maatii ijoollee hunda ilaaluu ni danda’u. 

Kunis galmee odeeffannoo waraqaa fi elektiroonikii madaallii, qorannoo, murteessa ga’umsaa, 

IFSPs, barreeffama yaadannoo adeemsa kennitoota tajaajilaatiin adeeman, daa’ima dabalatee 

komii dhuunfaa dhiyaate ykn wantoota galmee daa’imaa keessa jiran kamiin illee ni hammata. 

Walga’ii IFSP ykn wanta kamiin illee osoo hin dhaga’iin dura osoo lafa irra hin harkifamin 

SPOE’n galmeewwan akka qoratamaniif gaaffii maatiin dhiyeessan deebisuuf kan qirqamuu fi 

haala kamiin illee deebiin gaaffii maatii guyyaa gaaffiin dhiyaate irraa kaasee guyyoota 10 irra 

caaluu hin qabu. 

Mirga maatiwwan qabaatan:-

 Yommuu ibsa waa’ee galmee ijoollee isaanii  SPOE gaafataniif deebii argachuu. 
 Waraabbii galmee ijoollee isaanii SPOE gaafachuu 
 Nama waa’ee galmee ijoollee isaanii ilaaluuf filame qabaachuu 

Yoo sanadni hirmaannaa ijoollee duraa keessaa odeeffannoo daa’ima tokko irra kan caalu of 

keessatti kan hammatu yoo ta’e, maatiwwan galmee sana qoratanii mirga odeeffannoo ijoollee 

isaanii waliin walitti  dhufeenya qabu ilaaluu qabu.   

Yoo SPOE dhaaf barreeffamaan maatiin seerota wantoota akka eegumsaa, kunuunsa abba 

buddeenaa, guddistummaa, gargar ba’iinsaa fi gaa’ela hiikuu jalatti maatiiwwan aangoo kan hin 

qabne ta’uun isa ga’e irraan kan hafe, SPOE’n maatiiwwan ijoollee galmee odeeffannoo ijoollee 

isaanii waliin walitti  dhufeenya qabu ilaaluuf  aangoo qabu jedhee yaada. 

Maqaa namichaa, Guyyaa qorannoon kennamee fi dhimma galmeen sun qoratamuuf dabalatee 

sadarkaalee jalqabaa sirnicha keessaatiin qoratan irraan kan hafe, SPOE’n galmee waraqaa eenyu 

akka qorate sanada isaa qabachuu qaba. Maatiwwan yommuu gaafatanitti tarree gosootaa fi 

bakka itti argama galmeewwan sadarkaalee  jalqabaatiin fayyadamanii argachuu ni danda’u. 

SPOE’n tarii galmeewwan waraabaman (Koppii ta’an) kanaaf kaffalchiisuu danda’a, garuu kun 

kan inni ta’u yoo kaffaltichi maatiwwan galmeewwan sanyii keessa deebi’anii ilaaluu irraa kan 

hin dhorkine ta’e qofa. SPOE’n odeeffannoo barbaaduu fi sassaabuuf tarii hin kaffalchiisu ta’a. 



           

             

                 

           

               

 

           

             

            

             

             

            

 

             

             

          

            

            

           

             

          

Tokkoo tokkoo madaallii, qorannoo daa’imaa fi IFSP hanga danda’ametti tokkoo tokkoo 

walga’ii  IFSP booda  battaluma  maatiwwanii fi baasii malee  kennuufiitu irra jiraata. 

Maatiwwan odeeffannoon galmee daa’imaa keessa jiran sirrii akka hin ta’in, dogorgorsaa, 

mirgawwan da’immanii fi maatii mirga iciitii eeguu fi mirgawwan kanneenii kan dhiibu ta’uu 

isaatti yoo amanan, SPOE’n odeeffannicha akka jijjiiruuf barreeffamaan gaafachuu ni danda’u. 

SPOE’n erga gaaffii maatiiwwanii kana erga fuudheen booda yeroo rogummaa qabu keessatti 

odeeffannichi akka jijjiiramu/hin jijjiiramne  murteessuu qaba. 

Yoo SPOE’n odeeffannicha jijjiiruu baate, jijjiirraan odeeffannoo didamuu isaa fi mirga 

dhaga’uu maatiwwanii ibsuufii qaba.  

Yommuu gaafatamutti, DESE’n odeeffannoo galmee daa’imaa keessa jiru akka sirrii ta’e isaan 

amansiisuuf carraa dhaga’uu maatiwwaniif kennuu kan qabuu fi eegumsa iciitii fi mirgoota 

daa’imaa ykn maatii kanneen biroo dhiibuu hin qabu. Maatiwwan DESE waliin wal 

quunnamuudhaan adeemsa hojii taasifamaa jiru dhaga’uudhaaf gaafachuu ni danda’u.  

Yoo firiin dhaga’uu kun odeeffannichi akka sirrii hin ta’in ykn eegumsa iciitii fi mirgoota 

daa’imaa ykn maatii kanneen biroo kan dhiibu ta’ee yoo argame, SPOE’n odeeffanicha jijjiiree 

barreeffamaan maatii beeksisuu qaba. 

Yoo firiin dhaga’uu kun odeeffannichi akka sirrii ta’uu ykn eegumsa iciitii fi mirgoota daa’imaa 

ykn maatii kanneen biroo kan hin dhiibne ta’ee yoo argame immoo, murtii dhaga’uudhaan ibsa 

odeeffanicha keessaa wal dhabdeen irratti uumame kamiin illee SPOE’n maatiwwan bakkichatti 

argamuuf mirga akka isaan qabaatan maatii beeksisuu qaba. Jechi galmee daa’imaa keessa 

kaa’ame kam illee qaama galmeewwan daa’imaa ta’ee hanga galmichi eegamutti SPOE’dhaan 

eegamuu qaba. Galmeewwan daa’imaa ykn qaamni galmicha irraa wal falmii uume SPOE’dhaan 

qoodamee  dabalataan ibsichis qoodamuu qaba. 

Araara 

Yeroo kamitti illee maatii fi DESE’n, SPOE’n ykn kennaan tajaajilaa wal dhabdeen isaanii 

araaraan furmaata akka argatu taasisuuf carraan kennameeraaf. Maatiwwan araara barbaadan 

DESE gaaffii gaafachuu qabu. 



            

             

 

 
 

            

 
 

 

 

 
 

           

 
 

 

           

 
           

               

            

             

           

 

            

               

 

Araarri Maattiini fi DSE ‘n SPOE’n akka carraan wal diddaa kam iyyuu dhabamsiisuun 

danda’amu sa’atii kam irratti iyyuu kan adeemsi irratti taasifamu ta’ee, waa’ee araaraa irratti 

kan hirmaachuun barbaachisu DESEdhaaf gaaffii sanadaan guutame dhiyeessuun ni mala. 

Araarri waliigaltee barreeffamaa taasifamu kam iyyuu haalli ittin raawwatamuu malu 

 Maqaa fi odeeffannoo  araara nama gaafatuu sanaa guutuu kan qabate 
 Maqaa fi teessoo daa’imaa 
 Gaaffiin araaraa kun mormii daa’imaa irraan kan ka’e ykn haala wal qabataatiin kan 

madde ta’uu isaa kan mul’isu 
 Rakkoo ibsa laatameetiin wal qabatee 
 Rakoo kanaaf furmaata yaadama 

Barreeffamni Araaraa Kan Inni Of-keessatti Hammatu:- 

 Maqaa fi odeeffannoo namni araara gaafate ittiin argamuu 
 Maqaa fi teessoo daa’imaa 
 Heertuu araarrichi waa’ee komii daa’imaa ykn adeemsa hojii taasifamuu qabu kan of-

keessaa qabu ta’uu isaa/ta’uu dhabuu isaa 
 Ibsa rakkichaa fi 
 Furmaata Rakkoo jedhamee 

Araarri;-

 Gama garee hundaatiin fedhiin jiraachuu 
 Mirgi adeemsa hojii taasifamuu qabu dhaga’uu maatii ykn mirgi kanneen biroo IDEA 

Kutaa C  jalaa didamuu dhiisuu ykn si’ataa ta’uu fi 
 Jaarsi araaraa ogummaa qabu tooftawwan araaraa ga’aa ta’aniin leenji’ee fi loogii irraa 

bilisa ta’een adeemsifamuu qaba. Jaarsi araaraa loogii irraa bilisa ta’e hojjetaa DESE, 

SPOE, ykn kennaa tajaajila daa’immanii ta’uu kan hin qabnee fi faayidaa irratti wal 

dhabdee kan hin qabne ta’uu qaba. Namni akka jaarsa araaraatti filatame hojjetaa DESE 

ta’uu hin qabu. Sababni isaas inni ykn isheen araarsaa/araarsituu ta’uudhaaf DESE’n 

maallaqa waan kaffaleefidha. 

Tajaajilawwan araaraa kan isaan kennaman maatii osoo homaa illee hin kaffalchiisini dha. 

Maatii fi DESE’n araara fayyadamuu fi araarichis jaarsa araaraa loogii irraa bilisa ta’ee 

filatameen  tarree araarsitoota ogummaa qaban DESE dhaan kaa’ameen ta’uu qaba. 



           

           

            

           

              

          

              

             

        

  

        

           

              

        

            

  

 

  

               

                  

   

                  

 

         

 

Araarri jaarsoliin guyyaa filataman irraa eegalee guyyoota 15 keessatti bakka maatii fi 

DESE’n, SPOE’n, kennan tajaajila iirratti waliigalanitti ta’uu qaba. Mariin yeroo adeemsa 

araaraatti taasifaman iciitiin qabamuu kan qabanii fi adeemsa hojii adeemamuu qaban kan 

biroo kamiin illee dhaga’uu keessa kan jiraniif ykn murtii hawwaasummaa mana murtii 

kamiif ykn m/murtii kutaa biyyaatiif akka ragaatti tajaajiluu kan hin dandeenye dha. Araarri 

akka araarri taasifamuuf guyyaa murtaa’e irraa eegalee guyyoota 30 keessatti xumuramuu 

qaba. 

Yoo garee lamaaaniin araaraaf namootni 3 irra caalan maatii ykn garee kan biroo waliin akka 

dhufaniif irratti waliigalan irraan kan hafe namoota 3 irra caaluu hin qaban. Abukaatowwan 

yaa’ii araaraa keessatti hirmaannaa taasisuun hin eeyyamamu. Maatiin abukaatoodhaan 

geggeeffamuu ni danda’u. 

Waliigalteen adeemsa araarichaa keessatti garee waliigaltee taasiftootaatiin irra ga’ame 

waliigaltee araaraa barreeffamaa ta’ee seera bitu ta’uu qaba. Waliigaltichi mariiwwan wayita 

araaraa taasifaman kan ibsu ta’ee isaan booda iciitiin isaa kan eegamuu fi adeemsa hojii 

adeemsifamu dhaga’uuf ykn gocha hariiroo hawwaasaatiif fayyaduu hin danda’u. 

Waliigalteen maatii fi bakka bu’aa DESE, SPOE ykn kennaa tajaajilaa kan ejensiitii 

qabamuun mallatteeffamuu qaba. Waliigaltichi mana murtii kutaa biyyichaa aangoo qabu ykn 

m/murtii Aanaa  Uniyitid Istees keessa jiran kamitti illee dirqisiisaa ta’a.  

Komii  daa’immanii 

Namni ykn dhaabbatni kam illee DESE’n, SPOE’n ykn kennaa tajaajilaan seera ykn 

dambii Federaalaa ykn kutaa biyya IDEA kutaa C kan dhiibu yoo ta’e, isaan komii 

daa’imaa DESE waliin barreeffameen wal qabatee mallatteeffamee faayila ta’uu ni danda’a. 

Komiin daa’imaa barreeffamaan dhiyaatu kan inni of-keessatti hammachuu qabu: 

 Ulaagaaleen DESE, SPOE ykn kennaa tajaajilaa kutaa biyya IDEA kutaa C kan 

dhiibame  ta’uu kan ibsu 
 Dhugaawwan ibsichi irratti hundaa’ee fi 
 Mallattoo fi odeeffannoo namni komii dhiyeessu ittiin argamu dha.  

Yoo komeen daa’ima addaa ta’ee, Komiin daa’imaa barreeffamaan dhiyaatu dabalataan 

of-keessatti qabachuu kan inni qabu: 



 
 

 
 

            

            

           

          

                

           

 

       

           

           

            

             

           

              

              

          

             

              

         

           

   Maqaa fi teessoo daa’imaa 
 maqaa kennaa tajaajilaa daa’imicha tajaajiluu 
 Dhugawwan rakkoo sana waliin walitti dhufeenya  qaban dabalatee, Ibsa rakkichaa fi 
 Rakkichaaf furmaata ta’a kan jedhamee yaadame 

Komichi guyyaa komiin dhiyaateen dura waa’ee dhiibamuu mirgaa waggaa tokko irra caaluu hin 

qabu. 

Namni komiin dhiyeessu waraabbii komii sanaa DESE’f, SPOE’f ykn kennaa tajaajilaa 

daa’imicha tajaajiluuf ergamee yeroodhuma kana komiin kun DESE biratti faayila ta’ee taa’aa. 

Namni komii kana dhiyeessu odeeffannoo dabalataa dhiyeessuuf, kunis immoo waa’ee komii 

kanaa ta’e jechaan ykn barreeffama kan ta’e dhiyeessuuf carraa ni qabaata. 

DESE’n, SPOE’n ykn kennaa tajaajilaan deebii komii kennuuf carraa kan qabanii fi maatii fi 

DESE’n, SPOE’n, kennaan tajaajilaa araara keessatti fedhii isaaniin hirmaachuuf carraa ni 

qabaatu. 

Komiin karaa odeeffannoo walitti dhufeenya qaban hundaa innis  gaaffii fi deebii maatii, kennaa 

tajaajilaa ykn nama kan biroo odeeffannicha keessa jiruu dabalatee kan qoratamu ta’a. 

Qorannoon bakka hojii irratti taasifamu kan inni adeemsifamu yoo DESE’n kun barbaachisaa 

ta’uu isaa murteesse dha. Murtiin barreeffamu argannoo dhugaa, yaada xumuraa fi sababoota 

murtii xumuraa DESE waliin ta’ee innis DESE’n, SPOE’n ykn kennaan tajaajilaa seera IDEA 

kutaa C dhiibamuun isaa kanneen komicha keessatti hirmaannaa qabaniif guyyaa komiin 

dhiyaate irraa eegalee guyyoota 60 keessatti isaan ga’uu qaba. Guyyootni 60ni kan isaa 

dheerataniif yoo haalawwan addaa jiraatan ykn yoo maatii fi DESE’n, SPOE’m ykn kennan 

tajaajila komii keessatti hirmaatan araaricha keessatti hirmaachuuf yeroon akka dheeratuuf yoo 

waliigalan qofa. 

Yoo DESE’n, SPOE’m ykn kennan tajaajila seera cabsanii argaman, DESE’n akkataa seerri 

cabe ykn mirgi diigame ittiin sirratu ibsuufii kan qabu ta’ee innis kan inni of-keessatti hammatu 

akka rogummaa qabaatutti, tajaajilawwan hafan kan bakka buusu, maallaqani deebi’ee 

kaffalamuu ykn gochawwan kanneen biroo fedhii daa’imaa fi gara fuulduraatti tajaajilawwan 

maatiwwan  ijoololota qaama dadhaboo ta’anii guutuudha.  



         

            

           

                 

               

           

            

            

            

 

           

            

 

         

 
 

           

             

           

           

             

            

            

Yoo komiin barreeffamaan dhiyaatu fuudhame dabalataan dhimmi adeemsa hojii adeemamuu 

dhaga’uu ykn dhimmoota hedduu qaama dhaga’uu dhimmichaa kan ta’an qabaatu ta’ee DESE’n 

hamma murtiin qaama komii adeemsa hojiilee adeemsifamanii keessatti dhaga’amanii xumura 

irra ga’ametti kan hin qoranne ta’uu qaba. Haa ta’u malee, dhimmi komicha keessa jiru qaama 

adeemsa hojii dhaga’amuu qabuu keessa hin taane kam illee guyyoota 60 keessatti qoratamuu 

qaba.  

Yoo dhimmichi komii daa’imaa duraan adeemsa hojii dhaga’amu keessatti hirmaachuudhaan 

murtii kan argate yoo ta’e namootni wal fakkaatan, to’annoowwan murtii dhaga’uu dhimmichaa 

fi DESE’n namicha murtii komii sana dhiyeessuuf ibsamuu qaba. Komichi DESE’n, SPOE’m 

ykn kennan tajaajila akka karaa murtii adeemsa hojii taasifamuu qabanii hordofee DESEdhaan 

qoratamuu qaba. 

Adeemsa hojii adeemamuu qabu dhaga’uu 

Maatiwwanii fi DESe’n wal dhabdeewwan karaa sirna Adeemsa hojii adeemamuu qabu 

dhaga’uu jedhamuu hojjechuuf mirga ni qabaatu. Adeemsa hojii adeemamuu qabu dhaga’uu 

eegaluuf, rakkicha ibsuudhaan gaaffiin barreeffamaan DESE tti dhiyaachuu qaba. 

Adeemsa hojii adeemamuu qabu dhaga’amu barreeffamaa kan inni of keessatti 

hammachuu  qabaatu:-  

 Maqaa fi odeeffannoo nama komii dhiyeessuu 
 Maqaa fi teessoo daa’imaa 
 Ibsa waa’ee waldhabdichaa fi 
 Furmaata Rakkoo jedhamee dha. 

Gaaffiin Adeemsa hojii adeemamuu qabu dhaga’uu kan inni of-keessatti qabachuu qabu wal 

dhabdeen komiin irratti dhiyaatu erga quunnamee yeroo waggaa tokkoo darbe caalaa ta’uu hin 

qabu. 

Adeemsa hojii adeemamuu qabu dhaga’uu yeroo fi bakka maatiwwanii fi DESEdhaaf mijataa 

ta’e mirkaneessutti ta’uu qaba. Kunis gaaffiin Adeemsa hojii adeemamuu qabu dhaga’uu maatii 

guyyaa dhiyaate irraa eegalee guyyoota 30 booda ta’uu hin qabu. Adeemsi hojii adeemamuu 

qabu dhaga’uu kan xumuramuu fi murtiin bareeffamaan kara i-me’ilii gareewwaniif ergamuu 

qaba. Ofiiseerii adeemsa hojii adeemamu dhageeffatu yeroo isaa guyyootaa 30 caalaa dheeresuu 

kan danda’u ta’ee, gareen tokko yommuu gaaffii dhiyesuu dha. 



            

           

             

               

            

          

             

            

            

         

          

         

              

  

            

 

         

           

          

 
           

         

 

            

          

            

              

Kan dhagahamuu kuniis ofiisera loogii irraa bilisa ta’e DESE dhaan kaffalamu fiin kan 

geggeeffamu ta’a. Ofiiseerii adeemsa hojii adeemamu waa’ee jalqaba dafamee tajaajilawaan 

keessatti hirmaachuu ulaagaalee kutaa C fi fedhii daa’imman ga’umsa qabanii fi maatii isaanii 

beekuu kan qabuu fi hojjetaa DESE, SPOE ykn kennaa tajaajilaa kan daa’imaaf tajaajila kennu 

ta’uun irra hin jiraatu. Ofiiseerii adeemsa hojii adeemamu dhaggeeffatu wal dhabdee faayidaa 

dandeetti ofiisera Ofiiseerii adeemsa hojii adeemamu dhaggeeffatu irratti dhiibbaa uumuu 

danda’uu jechuunis akka murtii loogii murteessuu taasisu ta’uu hin qabu. Ofiiseerii adeemsa 

hojii adeemamu dhaggeeffatu hojjetaa ejensii kunuunsa daa’imaa kam illee keessatti hirmaate 

ta’uu hin qabu. Ofiiseerii adeemsa hojii adeemamu dhaggeeffatu hojjetaa DESE miti. Sababa 

Ofiiseerii adeemsa hojii adeemamu dhaggeeffatuuf kaffaltiin DESE dhaan kaffalamuufiif 

adeemsa hojii adeemamuu dhaga’uu akka geggeessuufidha. Ofiiseerii adeemsa hojii adeemamu 

dhaggeeffatu ibsa gareewwan hirmaatanii ni dhaggeeffata, odeeffannoo ibsa dhiyaatee keessa 

deebi’ee ni ilaala, dhimmoota kana irratti murtii kan taasisuu fi murtii barreeffamaan kan kennu 

ta’a. 

Mirga maatiin Adeemsa hojii adeemamuu qabu dhaga’uu keessatti hirmaatan kam illee 

qabaatan: 

	 Abukaatoo fi namootni beekumsa addaa ykn leenjii jalqaba dafanii tajaajilawwan 

daa’imman qaama dadhaboo ta’aniif kennamu keessatti hirmaannaa taasisee dhaga’uuf 

leenjii fudhate bakka isaanii bu’u qabaachuu. 
 Ragaa dhiyeessuu fi fuulaa fi fuulaan wal quunnamuu, qaxxaamuraan qorannoo 

geggeessuu fi hirmaannaa  ragoolee barbaaduu 
 Guyyaa dhaggeeffachuun dura yoo xiqqate guyyoota 5 dura maatiif hin qoodamin ragaa 

keessaa ala taasisuu  
 Galmeessa jecha dhaga’amuuf bilisa kan barreeffame ykn elektiroonikiin kan waraabame 

argachuu fi 
 Waraabbii argannoo dhugaa  barreeffama waraabbii  murtii xumuraa bilisa argachuudha. 

yoo Adeemsa hojii adeemamuu qabu dhaga’uu tajaajilawwan kennamaa jiran keessatti daa’ima 

hirmaachaa jiruu kan of-keessatti qabaatu ta’ee yoo kana ta’uu baate  maatii fi DESE’n, SPOE’n 

ykn kennaan tajaajilaa daa’imni tajaajilawwan IFSP isaanii kan yeroo maatiin  Adeemsa hojii 

adeemamuu qabu dhaga’uu gaafatan keessatti kennamaa jiru akka itti fufan yoo irratti walii 

waliigalanii dha. 



           

 

           

           

  

     

         

            

            

            

        

           

          

           

         

          

           

            

              

            

            

            

               

 

           

 

Yoo Adeemsa hojii adeemamuu qabu dhaga’uu tajaajilawwan isa jalqaba duraanii kan dabalatu 

yoo ta’e daa’imichi tajaajilawwan wal dhabdee keessa hin jirre sana argachuu qaba. 

Yoo maatiin ykn DESE’n murtii xumuraa Adeemsa hojii adeemamuu qabu dhaga’uu irratti 

waliigaluu baatan, garee tokko mana murtii kutaa biyyichaatti ykn Aanaa Federaalaatti ol 

iyyannoo dhiyeeffachuuf mirga qaba. 

Tajaajilawwan  barnoota  bakka buufamanii 

Yoo isaan naannoo kutaa biyyattii keessa ta’an ykn maatii adda ba’anii ykn argamanii  beekaman 

qabaachuu baatan, daa’immaan mirga tajaajilawwan barnoota bakka bu’iinsaa argachuu qabu. 

Barumsi bakka buufamu daa’imni kun madaallii fi qorumsatti akka dhiyaatuuf, misoomaa fi 

keessa deebi’anii ilaaluu IFSP tiif, kenniinsi tajaajilawwanii kennamaa jiranii fi mirgootni 

kanneen biroon  IDEA jalatti hundeeffaman ni dhiyeessa. 

SPOE’n barumsi bakka bu’u kun daa’imichaaf barbaachisaa ta’uu isaa dirqama murteessuu kan 

qabuu fi barumsi bakka bu’ee akka kennamuuf DESE’f gaaffii ni dhiyeessa. Beellamni barumsa 

bakka buufamuu DESE dhaan kan taasifamu ta’ee innis garee bakka buustotaa raggaasifaman 

naannawwaa daa’imichi jiraatu irraa ta’uu qaba. DESE’n bakka bu’iinsi barumsaa SPOE’n 

guyyaa barumsi bakka bu’amee daa’imaaf kennamu barbaachisaa ta’uu isaa murteesseen booda 

kan inni ramadamu  guyyoota 30 irra caalaa ta’uu hin qabu.  

Daa’imman naannawwaa kutaa biyyatti ykn kunuunsa guddistummaa jalatti ramadamanii 

jiraniif SPOE’n ejensii kunuunsa daa’imaatiif ramadame waliin haasa’uu qaba. Yommuu haalli 

fss’imni naannawwaa kutaa biyyichaa keessa jiraatutti, bakka bu’iinsi barnootaa abbaa murtii 

dhimma daa’imaa qabeen filatamuu  danda’a. 

Barnootni bakka buufamuuf filatame faayidaa daa’imni dhiyeessuu ykn dhiyeessite waliin kan 

wal dhabu ta’uu kan hin qabnee fi daa’ima kana dhiyeessuuf beekumsaa fi ogummaa 

qabaachuu qaba. Barumsi bakka buufamu hojjetaa ejensii kutaa biyyatti kamiin illee ta’uu kan 

hin qabnee fi kennaa tajaajilawwanm barnoota ykn kunuunsa daa’imaaf kennamu (taasifamu) 

ykn miseensa maatii daa’imaa kamiin illee ta’uu hin qabu. Namni barnoota bakka buusuuf 

ogeessa ta’ee hojjetaa DESE ta’uu hin qabu. Sababa kaffaltiin DESE dhaan isaaf ykn isheef 

kaffalamuufiif  sababa bakka bu’iinsa  barnootaa qofaaf. 

Bakka bu’aan barnootaa dhimmoota IDEA kutaa C jala jiran hundumaa akka maatii 

daa’immaniitti ni qabaata. 



          

 

 

 

 

 

  

 

  

 

 

Waa’ee sadarkaalee sagantaa jalqabaa odeeffannoo dabalataa argachuu yoo barbaaddan toora 

interneetii sadarkaalee jalqabaa: 

http://dese.mo.gov/special-education/first-steps 

Odeeffannoo dabalataa waa’ee mirgawwan maatii sadarkaalee  jalqabaaf: 

Qindeessaa tajaajila keessanii quunnamaa 

Waajjira SPOEtti kaffaltii irraa bilisa: 

1-866-583-2392 bilbilaa 

Waajjira DESE 

Waajjira Barnoota Addaa DESE 

L.S.P. 4080 dhaan Quunnamaa 

Magaalaa Jeefersoon,MO 65102-0480 

(573) 751-5739; Riilaay, Miisoorii keessaa 1-800-735-2966 TDD 

http://dese.mo.gov/special-education/first-steps



